
MATNLI MA’LUMOTLARNI QAYTA ISHLASH BOSQICHLARI 
 

Turakulov O.X. 
“Toshkent menejment va iqtisodiyot instituti” 

 
Annotatsiya. Ushbu maqolada strukturalanmagan matnli ma’lumotlarni qayta ishlash 

bosqichlari hamda ular asosida bilimlarni ajratib olish jarayoni yoritilgan. Matnli ma’lumotlarni 
tahlil qilish beshta asosiy bosqichda amalga oshirilishi ko‘rsatilgan: matnni aniqlash, dastlabki 
ishlov berish, bilimlarni qurish, Text Mining usullarini qo‘llash va natijalarni vizuallashtirish. Har 
bir bosqichda bajariladigan amallar va qo‘llaniladigan texnologiyalar haqida batafsil ma’lumot 
berilgan. Tadqiqot davomida matnli ma’lumotlar ustida ishlov berish jarayonlarini 
optimallashtiruvchi modellar va algoritmlar ishlab chiqilgan. Ayniqsa, matnlarni tasniflash, hissiy 
tahlil, gap tuzilmasini aniqlash va ijtimoiy tarmoqlardagi matnlarni tahlil qilish mexanizmlari 
alohida ko‘rib chiqilgan. 

Kalit so’zlar: Text Mining, strukturalanmagan ma’lumotlar, matnli ma’lumotlar, 
dastlabki ishlov berish, tasniflash, semantik tahlil, TF-IDF, vizualizatsiya, ma’lumotlarni 
transformatsiyalash. 

 
Abstract. This article describes the stages of processing unstructured text data and the 

process of extracting knowledge based on them. It is shown that text data analysis is carried out 
in five main stages: text recognition, pre-processing, knowledge building, application of Text 
Mining methods and visualization of results. Detailed information is provided about the 
operations performed at each stage and the technologies used. During the research, models and 
algorithms were developed that optimize the processing processes of text data. In particular, the 
mechanisms of text classification, sentiment analysis, sentence structure detection and text 
analysis in social networks were considered separately. 

Keywords: Text Mining, unstructured data, text data, pre-processing, classification, 
semantic analysis, TF-IDF, visualization, data transformation. 

 
Аннотация. В данной статье рассматриваются этапы обработки 

неструктурированных текстовых данных и процесс извлечения знаний на их основе. 
Показано, что анализ текстовых данных осуществляется в пять основных этапов: 
распознавание текста, предварительная обработка, формирование знаний, применение 
методов Text Mining и визуализация результатов. Предоставляется подробная 
информация о действиях, которые необходимо предпринять на каждом этапе, и 
используемых технологиях. В ходе исследования были разработаны модели и алгоритмы 
для оптимизации процессов обработки текстовых данных. В частности, отдельно 
рассматриваются механизмы классификации текстов, анализа настроений, 
определения структуры предложений и анализа текстов в социальных сетях. 

Ключевые слова: интеллектуальный анализ текста, неструктурированные 
данные, текстовые данные, предварительная обработка, классификация, 
семантический анализ, TF-IDF, визуализация, преобразование данных. 

 
Kirish. Zamonaviy axborot 

texnologiyalari taraqqiyoti matnli 
ma’lumotlarga ishlov berish va ularni 
tahlil qilish sohasida keng imkoniyatlar 

yaratmoqda. Strukturali ma’lumotlarga 
nisbatan, matnli (strukturalanmagan) 
ma’lumotlar ustida ishlash ancha 
murakkab va ko‘p bosqichli jarayon 

hisoblanadi. Bunday ma’lumotlar 
odatda an’anaviy jadval ko‘rinishiga 
ega bo‘lmagan bo‘lib, ularda 
saqlanayotgan axborotdan foydalanish 
uchun maxsus metod va vositalar talab 
etiladi. Text Mining – bu matnli 
ma’lumotlardan foydali bilimlarni 
ajratib olishga qaratilgan amaliyot 
bo‘lib, bu jarayon bir nechta 
bosqichlardan iborat bo‘ladi. Ushbu 
maqolada matnli ma’lumotlarni qayta 
ishlash bosqichlari, ularga tegishli 
texnologiyalar hamda tahlil 
usullarining samaradorligini 
oshirishga qaratilgan modellarning 
ishlab chiqilishi muhokama qilinadi. 

Soʻngi yillarda ma’lumotlarni 
tahlil qilish juda keng qamrovli 
qo‘llanish sohalarga ega. Strukturali 
ma’lumotlarda ma’lumotlar bazasini 
loyihalash orqali dastlabki ishlov 
berish amalga oshiriladi, buning uchun 
maxsus tuzilma, munosabatlar va tizim 
qo‘llaniladi. Shu bilan birgalikda 
mazkur axborot tahlilini amalga 

oshirish uchun undan hosil qilinadigan 
meta ma’lumot-bilimlarni yuzaga 
chiqarib olish zarur bo‘ladi, buning 
uchun qo‘shimcha amallar bajarish 
talab etiladi. Lekin qo‘llanilgan shuncha 
sa’y-harakat to‘laqonli natija 
bermasligi mumkin. Shuning uchun 
matnli ma’lumotlarni tahlil qilish ish 
samaradorligi yetarlicha bo‘lmasligi 
mumkin. Bundan tashqari, har qanday 
matnli ma’lumotni jadval ko‘rinishiga 
keltirishdagi muammo foydali bo‘lgan 
matnning yo‘qotilmasdan jadvalga 
aylantirilishi mumkin bo‘lmagan holati 
hisoblanadi. Shuning uchun matnli 
ma’lumotlar MBda matn ko‘rinishida 
saqlanadi. Shu qatorda matnli 
ma’lumotlar tarkibida juda katta 
miqdordagi axborot saqlanadi. Uning 
strukturaga ega emasligi Data 
Miningning algoritmlarini to‘g‘ridan 
to‘g‘ri qo‘llash imkonini bermaydi. Bu 
masalani yechishda Text Mining 
vositalaridan foydalanish o‘rinli 
bo‘ladi. 

 

 
1-rasm. Text Mining bosqichlari 

 
Matnli ma’lumotlarni Text 

Mining vositalarida ishlov berish va 
tahlillash beshta bosqichlarda amalga 

oshirilishi mumkin (1-rasmga qarang). 
Matnli ma’lumotlarga ishlov berish 
jarayonining ikkinchi bosqichi 

Matnli ma’lumotni 
aniqlash 

Dastlabki ishlov 
berish 

Bilimlarni qurish 

TextMining 
usullarini qo‘llash 

Matnni tahlil qilish 

dastlabki ishlov berish bosqichi 
hisoblanadi. Masalaning qo‘yilishini 
shakllantirib olishda jarayonga 
umumiy nazar tashlash maqsadga 
muvofiq. 

Strukturalanmagan 
ma’lumotlarni tahlil qilish usullari bir 
nechta predikat so‘z  kesishuvida 
yotadi, bular: Data Mining, NLP, 
axborot qidiruvi, axborotni chiqarib 
olish va bilimlarni boshqarish. [1]  
ishida Data Mining tushunchasi 
qatorida matnli ma’lumotga ishlov 
berish jarayoni quyidagicha 
izohlangan: matnda bilimlarni aniqlash 
matnli ma’lumotlarda haqiqatan yangi, 
salohiyatli, foydali va tushunarli 
shablonlarni topish trivial bo‘lmagan 
jarayon hisoblanadi.  

Bunda xulosa qilish mumkinki, 
Data Mining tushunchasidan farqli 
ravishda yangi “strukturalanmagan 
matnli ma’lumot” tushunchasi bilan 
farqlanar ekan. Bunday 
strukturalanmagan matnli hujjatlarga 
veb-sahifalar, elektron pochta, 
normativ hujjatlar va hokazolar bo‘lishi 
mumkin, ular o‘zlarida juda katta 
massivdagi nafaqat matn, balki grafik 
ma’lumotlarni ham 
mujassamlashtiradi. Katta massivli 
matnli ma’lumotlar, masalan XML, 
SGML va boshqa shunga o‘xshash 
matnli hujjatlar to‘plami yarim 
strukturalangan hujjatlar sifatida 
qaraladi. Ular ham Text Mining usul va 
vositalari yordamida ishlov berilishi, 
tahlil qilinishi mumkin. 

Birinchi bosqichda turli 
axborotdan matnlar qidiruvi amalga 
oshirilib, qaysi matnli hujjat 
tahlillanishi kerak degan savolga javob 
olinadi. Bu yerda tahlillanayotgan 
ma’lumot foydalanuvchi tomonida 
qo‘lda bajarilishi yoki 
avtomatlashtirilgan ko‘rinishda amalga 
oshirilishi mumkin [2]. 

Ikkinchi bosqichda matnli 
ma’lumotlarni dastlabki ishlov berishni 
amalga oshirishda TextMining ishlashi 
mumkin bo‘lgan mexanizmga 
tushuvchi ko‘rinishga keltiriluvchi 
sodda ko‘rinishdagi usul va vositalar 
jamlanmasini ishlatish o‘rinli bo‘ladi. 
Ushbu jarayonning amalga oshirilishi 
ortiqcha so‘zlarni olib tashlash, matnga 
qat’iy ko‘rinish berish vazifalari amalga 
oshiriladi. Aynan shu bosqich 
tadqiqotning asosiy yo‘nalishlaridan 
hisoblanadi[3].  

Uchinchi bosqichda axborotni 
hosil qilib olishda belgilab olingan 
ma’lumotlarda asosiy kalit 
tushunchalar belgilab olinadi va asosiy 
tahlil shu qism ustida amalga oshiriladi. 

To‘rtinchi bosqichda 
matnlarning orasidan shablon va 
munosabatlar ajratib olinadi. Bu bizga 
matndagi asosiy bosqichni amalga 
oshirish imkonini beradi. 

Beshinchi bosqichda matnli 
hujjatlardan bilimlarni hosil qilish 
ularni tabiiy til ko‘rinishida ifodalash 
yoki grafik ko‘rinishida 
vizuallashtirishni qamrab oladi[4]. 

2-rasm. Strukturalanmagan matnli ma’lumotlarni intellektual ishlov berish 

 
Matnli ma’lumotlarni tahlil qilish 

hayotiy siklda olinadigan natijalar turli 
ko‘rinishlarda amalga oshirilishi 
mumkin bo‘lgan tuzilmani 1-rasmda 
ifodalangan bosqichlardan kelib 
chiqqan holda 2-rasmdagi ko‘rinishda 
tasvirlash mumkin. 

Bizga matnli 
(strukturalanmagan) ma’lumotlarga 
ishlov berish modeli (1) ko‘rinishda 
berilgan bo‘lsin: 

 𝐴 =< 𝐷, 𝐿, 𝑁, 𝑇, 𝑅 > 
    (1) 

bu yerda,  D – hujjatlar yoki 
yozishma matnlar to‘plami;  

 L – lug‘at (unikal terminlar 
tanlanmasi - teglar);  

 N – hujjatlar yoki yozishma 
matnlarning umumiy soni;  

 T – lug‘atdagi unikal so‘zlar 
(termlar) soni;  

 R – matn va teg (termin)lar 
orasida o‘rnatiladigan qoidalar yoki 

modellar.  𝑅 = 𝐹(𝐷, 𝐿) – D to‘plamda 
berilgan matnlarni L termlar lug‘ati 
bilan ishlov berish qoidalari bilan 
aniqlanadigan funksiya. D berilganlar 
tuzilmasi va L lug‘atning turlariga ko‘ra 
qo‘llaniladigan usullar masalaning 
mohiyatidan kelib chiqadi[5]. Bu yerda 
birinchi bobda tahlil qilingan quyidagi 
usullar qaraladi: 

- Term chastotasi – 
teskari hujjat chastotasi (TF-IDF); 

- So‘zlarni vektorli 
ifodalash; 

- NT asoslangan 
murakkab namuna. 

Matnli ma’lumotlarni intellektual 
ishlov berilishida quyidagi shartlar 
inobatga olinadi: 

1.  Tahlil qilinadigan 
ma’lumotlar to‘la 
avtomatlashtirilmaydi, jarayon 
predikat so‘z bo‘yicha ekspert 
ishtirokida modellashtiriladi.  

2.  Ma’lumotlarni 
tahlillash har yangi ma’lumot kirganda 
yangidan amalga oshiriladi: 

3.  Har bir o‘ziga xos ma’lumot 
qiymatlariga ishlov beriladi.  

Tadqiqot vazifalaridan kelib, 
tadqiqot masalaning qo‘yilishi 
quyidagicha shakllantirildi. 

 1-masala. Matnli 
ma’lumotlarni tasniflash 
samaradorligini oshirishning mantiqiy-
semantik algoritmini ishlab chiqish 

2-masala. Ijtimoiy tarmoqlardagi 
yozishmalar matnli ma’lumotlariga 
ishlov berish va tahlil qilish 
mexanizmini ishlab chiqish 

3-masala. Matnli ma’lumotda gap 
tuzilmasini aniqlashga yo‘naltirilgan 
algoritmni ishlab chiqish. 

4-masala. Matnli ma’lumotlarda 
hissiy tahlillashni amalga oshirish 
uchun tasniflashning neyron 
tarmoqlarga asoslangan model va 
algoritmini ishlab chiqish. 

Yuqoridagi shartlarni bajarilishi 
jarayonga sarflanadigan vaqtni 
qisqartirish imkonini beradi. Bu shartli 
jarayonlar quyidagi ko‘rinishda 
ifodalanadi[6]:

 

𝑇𝑎 = 𝑃 + ∑ 𝑆𝑗 ∙ 𝑇𝐸 ∙ 𝑉

𝑐

𝑗=1

 (2) 

𝑇𝑚 = ∑ 𝑆𝑗𝑇𝐸

𝑐

𝑗=1

 (3) 

𝑇𝑎 < 𝑇𝑚 (4) 

 
bu yerda 𝑇𝑎- melinik rejimda 

ishlov berish; 𝑃- dastlabki sozlashga 
ketadigan vaqt; 𝑐- ishlov berish sikli; 𝑗- 
dastlabki ishlov berish sikli tartib 
raqami; 𝑇𝐸- predikat so‘z bilan 
ekspertning o‘rtacha ish vaqti (bu 
yerda to‘xtab qolish ham hisobga 
olingan). 𝑆𝑗- 𝑗 ishlov berish siklidagi 

matnlar birligi o‘ziga xos qiymatlari 
to‘plami; 𝑉- qo‘l mehnati miqdori, 𝑇𝑚- 
to‘la qo‘l ishlov berish vaqti. 

Bu yerda ishlov berish sifatini 
oshirish uchun dastlabki ishlov berish 
mexanizmi samaradorligini oshiruvchi 
model va algoritmlar ishlab chiqish 
talab etiladi. 



Management And Economics Scientific Research Journal  
https://tmijournals.ndc-agency.uz  

 

  

18-aprel, 2025 115 

 

 

Xulosa. Maqolada ko‘rib 
chiqilgan matnli ma’lumotlarni qayta 
ishlashning bosqichli modeli ularni 
samarali tahlil qilish va bilimlar ajratib 
olish imkonini beradi. Text Mining 
vositalarining qo‘llanilishi struktura-
lanmagan ma’lumotlardan qiymatli 
axborotni chiqarib olishni ta’minlaydi. 
Dastlabki ishlov berish jarayonining 
optimalligi umumiy tahlil sifatiga katta 
ta’sir ko‘rsatadi. Taklif etilgan model va 

algoritmlar yordamida matnli ma’lu-
motlarga ishlov berish jarayonlarini 
avtomatlashtirish hamda sarf bo‘la-
digan vaqt va resurslarni kamaytirish 
mumkin. Tadqiqotda ishlab chiqilgan 
yondashuvlar amaliy sohalarda, 
xususan, ijtimoiy tarmoqlardagi tahlil, 
hujjatlarni tasniflash va hissiy aniqlash 
kabi jarayonlarda keng qo‘llanilishi 
mumkin.

